
 

 

 

ᓇᓗᓇᐃᖅᑕᐅᓂᖓ ᐅᑭᐅᑕᖅᑐᒥ ᐃᒪᖓᓂ ᓂᕆᖃᑦᑕᐅᑎᔪᑦ, ᑮᓇᐅᔭᓕᐅᕋᓱᓐᓂᕐᒧᑦ ᐃᖃᓗᓕᕆᓂᖅ 
ᐊᒻᒪ ᐱᐅᖅᓱᐊᕐᕖᑦ ᓴᐳᒻᒥᔭᐅᓗᑎᑦ ᐆᒪᔪᖃᕐᕖᑦ ᐊᒻᒪ ᐃᖅᑲᒥᐅᑕᐃᑦ 
 
ᑐᕌᒐᐃᑦ  

• ᑐᑭᓯᓗᒋᑦ ᐃᓗᓕᓪᓗᐊᑕᖏᑦ ᐃᖃᓗᐃᑦ ᓇᔪᕐᕕᒋᕙᑦᑕᖏᑦ. 
• ᓇᓗᓇᐃᔭᕐᓗᒋᑦ ᐆᒪᔪᕋᓛᑦ ᐅᑭᐅᑕᖅᑐᒥ ᓂᕆᖃᑦᑕᐅᑎᕙᑦᑐᓂᑦ. 
• ᓇᓗᓇᐃᔭᕐᓗᒋᑦ ᐆᒪᒧᐃᑦ ᖃᓄᐃᓘᖃᑦᑕᐅᑎᓂᖏᓐᓄᑦ. 
• ᓇᓗᓇᐃᔭᕐᓗᒋᑦ ᐱᒻᒪᕆᐅᓂᖓ ᐆᒪᔪᓄᑦ ᓂᕆᖃᑦᑕᐅᑎᓂᖏᑦ ᐃᓄᐃᑦ ᓄᓇᓕᖏᓐᓄᑦ. 
• ᑐᑭᓯᓗᒋᑦ ᖃᓄᐃᑦᑑᓂᖏᑦ ᐅᑭᐅᑕᖅᑐᒥ ᐃᒪᐃᓐᓇᕐᒥ ᑮᓇᐅᔭᓕᐅᕋᓱᓐᓂᕐᒧᑦ ᐃᖃᓗᓕᕆᓂᖅ.  

 
ᓱᓇᒃᑯᑖᑦ  

• ᑐᓂᔭᐅᔪᑦ ᐃᖃᓗᐃᑦ ᓇᔪᖃᑦᑕᖅᑕᖏᓐᓂᑦ 
• ᐃᒻᒥᑰᖅᑐᑦ ᐆᒪᔪᐃᑦ ᐲᖅᑕᐅᔪᑦ 
• ᓇᓖᕌᕋᔅᓴᖅ – ᓄᕕᕐᓵᔅᓴᖅ (ᐅᕝᕙᓘᓐᓃᑦ ᐊᔾᔨᐸᓗᐊᓂᑦ ᑎᒍᒥᐊᕐᓗᒍ) ᑲᑎᑦᑎᓪᓗᒋᑦ ᐆᒪᔪᕋᓛᑦ 

ᓂᕆᖃᑦᑕᐅᑎᕙᑦᑐᓂᑦ (ᓲᕐᓗ. ᐃᒻᒥᑰᖅᑐᑦ ᐆᒪᔪᐃᑦ ᐲᖅᑕᐅᔪᑦ)  
 
ᐃᓱᒪᒋᔭᐅᓪᓗᐊᑕᖅᑐᑦ  
ᐊᑐᕐᓗᒍ ᑕᑯᔅᓴᐅᑎᑦᑎᓂᐅᔪᖅ ᓇᔪᖅᑕᐅᕙᑦᑐᑦ ᐃᓗᓕᖏᓐᓂᑦ ᐊᒻᒪ ᓂᕆᖃᑦᑕᐅᑎᓂᖏᑦ ᓇᓗᓇᐃᕐᓗᒍ 
ᐃᓱᒪᒋᔭᐅᓪᓗᐊᑕᖅᑐᑦ ᐊᒻᒪ ᐋᖅᑭᓪᓗᒍ ᐱᓕᕆᕕᒋᓗᒍ: 

• ᓯᕿᓂᖅ ᐆᒪᔾᔪᑕᐅᔪᖅ. ᓴᐅᓂᖃᖏᑦᑐᑦ ᑐᓐᖓᕕᒋᔭᐅᓪᓗᐊᑕᖅᑐᑦ ᐃᒪᕐᒥ 
ᓂᕆᖃᑦᑕᐅᑎᓂᖏᓐᓄᑦ ᐊᒻᒪ ᓂᕆᔭᐅᕙᑦᑐᓄᑦ.  

• ᐅᑭᐅᑕᖅᑐᒥ, ᓴᐅᓂᖃᖏᑦᑐᑦ ᓴᖅᑭᕆᐊᓪᓚᐸᑦᑐᑦ ᐅᐱᕐᖓᓵᒃᑯᑦ ᓯᕿᓂᖃᕐᓂᖅᓴᐅᓕᖅᑎᓪᓗᒍ 
ᐊᒻᒪ ᐊᑯᓂᐅᓂᖃᖅᑐᓂ ᓯᑎᐱᕆᒧᑦ.  

• ᐊᒥᓱᒐᓚᐅᔪᑦ ᑲᑎᓐᖓᖃᑦᑕᐅᑎᓂᖏᓐᓄᑦ ᓂᕆᖃᑦᑕᐅᑎᔪᓂᑦ, ᒥᑭᔪᓂᑦ ᐆᒪᔪᓂᑦ ᐊᒻᒪ 
ᐱᕈᖅᑐᓂᑦ ᑎᑭᑦᑐᒍ ᐊᖏᔪᓄᑦ ᐃᒪᕐᒥᐅᑕᓄᑦ ᐆᒪᔪᓄᑦ.  

• ᓯᓚᐅᑉ ᐊᓯᔾᔨᕐᓂᖓ ᐊᑦᑐᐃᓂᖃᓂᐊᖅᑐᖅ ᐃᒪᕐᒥ ᓂᕆᖃᑦᑕᐅᑎᕙᑦᑐᓂᑦ.  
• ᐃᓚᒋᔭᖏᑦ ᐆᒪᔪᓂᑦ ᓄᓇᒦᑦᑐᑦ ᐅᕝᕙᓘᓐᓃᑦ ᐊᖑᓇᓱᑦᑕᐅᕙᑦᑐᑦ ᐊᒻᒪ ᒫᓐᓇ 

ᑮᓇᐅᔭᓕᐅᕋᓱᓐᓂᕐᒧᑦ ᐃᖃᓗᓕᕆᓂᕐᒧᑦ.  
• ᐱᒻᒪᕆᐅᓂᖓ ᐃᒪᐅᑉ ᐃᖅᑲᖓ ᓇᔪᖅᑕᐅᕙᑦᑐᖅ ᐊᒻᒪ ᐱᑕᖃᕐᓂᖏᓐᓄᑦ ᐆᒪᔪᒃᑯᕕᓐᓂᑦ ᐊᒻᒪ 

ᐃᖅᑲᒥᐅᑕᓂᑦ ᓴᖅᑭᑎᑦᑎᔪᑦ ᓇᓗᓇᖅᑐᓂᑦ ᓇᔪᖅᑕᐅᕙᑦᑐᓂᑦ ᐃᖅᑲᖓᓂ. ᐆᒪᔪᖃᕐᕖᑦ 
“ᐃᖅᖃᓂ ᓄᓇᐃᑦ” ᐱᑕᖃᖅᑐᑦ ᐅᑭᐅᑕᖅᑐᒥ!  

• ᓇᔪᖅᑕᐅᕙᑦᑐᑦ ᓴᐳᒻᒥᔭᐅᔭᕆᐊᖃᕐᓂᖏᑦ.  
• ᐅᖃᐅᓯᖃᕐᓂᖅ ᐊᔾᔨᒌᖏᓐᓂᖏᑦ ᐊᒻᒪ ᐊᔾᔨᒌᐸᓗᓐᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ 

ᖃᐅᔨᓴᖅᑏ. ᖃᓄᕐᓗ ᐊᑦᑐᐊᓂᖏᑦ ᓂᕆᖃᑦᑕᐅᑎᓂᖏᑦ ᐊᔾᔨᒌᐸᓗᓐᓂᖏᑦ ᐊᑦᑐᐊᓂᓕᓐᓄᑦ 
ᑐᑭᓯᔭᐅᔪᑦ ᐃᓄᓐᓄᑦ, ᐆᒪᔪᓄᑦ ᐊᒻᒪ ᐊᕙᑎᒧᑦ.  

• ᐅᖃᐅᓯᖃᕐᓂᖅ ᐃᓱᒪᒋᔭᐅᔪᓂᑦ ᐊᕙᑎᓐᓂ ᑲᒪᑦᓯᐊᓂᕐᒧᑦ ᐅᕝᕙᓘᓐᓃᑦ ᐊᕙᑎᑦᑎᓐᓂᒃ 
ᑲᒪᑦᓯᐊᕐᓂᖅ. 

 



 

 

 

ᐃᓚᒍᑕᖏᑦ ᐃᓱᒪᒋᔭᐅᓪᓗᐊᑕᖅᑐᑦ 
• ᐃᓚᒋᔭᖓ ᓂᕆᖃᑦᑕᐅᑎᕙᑦᑐᓂᑦ ᐸᕕᓴᑦᑕᐅᒍᓂ, ᐊᑦᑐᐊᓂᖃᖅᑐᖅ ᐃᓚᓕᒫᖏᓐᓂᑦ 

ᓂᕆᖃᑦᑕᐅᑎᔪᓂᑦ.  
• ᓂᕿᒋᔭᔪᑦ ᐊᓯᖏᓐᓃᖔᖅᑐᑦ ᐆᒪᔪᓂᑦ ᐊᓯᖏᓐᓅᖅᑐᑎᑦ ᑕᕝᕙᑦᑕᐅᑎᒋᐅᖏᑦᑐᖅ ᑕᐃᔭᐅᔪᖅ 

ᓂᕆᖃᑦᑕᐅᑎᔪᑦ.  
• ᐊᔾᔨᒌᖏᓐᓂᖏᑦ ᓂᕆᔭᐅᕙᑦᑐᓂᑦ ᐊᒻᒪ ᓂᕆᖃᑦᑕᐅᑎᔪᓂᑦ. ᐊᒥᓲᖏᑦᑐᑦ ᐆᒪᔪᐃᑦ 

ᑖᔅᓱᒥᖓᔅᓴᐃᓐᓇᖅ ᓂᕆᖃᑦᑕᖅᑐᑦ ᑕᐃᒪᐃᓐᓂᖓᓄᑦ ᓂᕆᔭᐅᕙᑦᑐᑦ ᐊᒻᒪ ᓂᕆᖃᑦᑕᐅᑎᕙᑦᑐᑦ. 
ᓂᕆᖃᑦᑕᐅᑎᕙᑦᑐᑦ ᐃᓚᒋᔭᖏᑦ ᐊᕙᑎᓕᒫᒥᑦ.  

• ᐱᕈᖅᑐᐃᑦ ᐊᒻᒪ ᐆᒪᔪᐃᑦ ᓇᓗᓇᐃᖅᑕᐅᔪᑦ ᓴᖅᑭᑎᑦᑎᔨᐅᓪᓗᑎ, ᓂᕆᖃᑦᑕᖅᑐᑎ 
ᐊᒻᒪ/ᐅᕝᕙᓘᓐᓃᑦ ᓄᖑᑎᖅᑐᑦ ᑐᓐᖓᓂᖃᖅᑐᑦ ᐊᔾᔨᒌᖏᑦᑐᓂᑦ ᓂᕿᑖᓂᕐᒧᑦ ᐆᒪᔪᒃᑎᒧᑦ.  

 
ᐱᓕᕆᐊᖑᔪᑦ  
 
1. ᓴᖅᑭᖅᑎᑕᐅᔪᑦ ᐆᒪᔪᕋᓛᑦ ᑐᓐᖓᓂᖃᖅᑐᑦ ᖃᓄᐃᓘᖅᑕᖏᓐᓂᑦ ᓂᕆᔭᐅᕙᑦᑐᓂᑦ (ᐆᒪᔪᓕᐅᖅᑎᑦ, 

ᓂᕆᖃᑦᑕᖅᑐᑦ ᐊᒻᒪ ᓄᖑᑎᖅᑐᑦ).  
• ᐱᕈᖅᑐᐃᑦ ᓴᖅᑭᑎᑦᑎᔨᐅᔪᑦ. ᓯᕿᓂᕐᒦᖔᖅᑐᒥ ᐱᖃᑦᑕᖅᑐᑦ ᐊᒻᒪ ᐱᓯᒪᔭᐅᓪᓗᑎ ᓱᑲᖅᑎᑐᑦ. 

ᐆᒪᔪᐃᑦ ᐆᒪᔪᓐᓇᖅᑐᑦ ᓂᕆᓪᓗᑎ ᐆᒪᔪᓂᑦ ᓲᕐᓗ ᐃᒪᕐᒥ ᐱᕈᖅᑐᐃᑦ ᐊᒻᒪ ᑯᐊᓐᓃᑦ ᐱᕈᖅᑐᑦ.  
• ᓂᕆᖃᑦᑕᖅᑐᑦ ᓂᕆᔪᑦ ᐱᕈᖅᑐᓂᑦ ᐅᕝᕙᓘᓐᓃᑦ ᐊᓯᖏᓐᓂᑦ ᐆᒪᔪᓂᑦ ᐆᒪᔾᔪᑎᒋᓪᓗᓂᒋᑦ.  
• ᓄᖑᑎᕆᔪᑦ, ᓲᕐᓗ ᖁᐱᕐᕈᐊᕐᔪᐃᑦ ᐊᒻᒪ ᕙᓐᒐᐃ, ᐱᖃᑦᑕᖅᑐᑦ ᑐᖁᖓᔪᓂᑦ ᐆᒪᔪᓂᑦ ᐅᕝᕙᓘᓐᓃᑦ 

ᐱᕈᖅᑐᓂᑦ ᐊᒻᒪ ᐆᒪᔾᔪᑎᒋᓪᓗᓂᒋᑦ.  
 
2. ᕿᒥᕐᕈᓗᒋᑦ ᐆᑦᑐᕋᐅᑎᐅᔪᑦ ᓂᕆᑎᑦᑎᔪᑦ, ᓂᕆᖃᑦᑕᖅᑐᑦ, ᑐᖁᖓᔪᓂᑦ ᓂᕆᔪᑦ ᐊᒻᒪ ᐱᕈᖅᑐᓂᑦ 

ᓂᕆᔪᑦ.  
ᖃᓄᖅ ᖃᐅᔨᒍᓐᓇᖅᑭᑦ ᐆᒪᔪᐃᑦ ᖃᓄᐃᑦᑐᓂᑦ ᓂᕆᖃᑦᑕᕐᓂᖏᓐᓄᑦ?  
• ᓂᕆᑎᑦᑎᔩᑦ ᐱᖃᑦᑕᖅᑐᑦ ᒥᑭᔪᓂᑦ ᐆᒪᔪᓂᑦ ᐃᒪᕐᒥ. ᕿᒥᕐᕈᓗᒍ ᑭᓲᒻᒪᖔᖅ ᓴᐅᓂᖃᖏᑦᑐᑦ ᐊᒻᒪ 

ᑭᓱᓂᑦ ᓂᕆᕙᒻᒪᖔᖅ. ᓴᖅᑭᑎᑦᑎᓗᑎ ᒥᑭᔪᒥᑦ ᓂᕆᖃᑦᑕᐅᑎᔪᓂᑦ.  
• ᓂᕆᖃᑦᑕᖅᑐᑦ ᐅᕝᕙᓘᓐᓃᑦ ᓂᕿᑐᖅᑐᑦ ᓂᕆᕙᑦᑐᑦ ᐊᓯᖏᓐᓂᑦ ᐆᒪᑎᓪᓗᒋᑦ ᐆᒪᔪᓂᑦ. 

ᓴᖅᑭᑎᑦᑎᓗᑎ ᒥᑭᔪᒥᑦ ᓂᕆᖃᑦᑕᐅᑎᔪᓂᑦ. 
• ᐃᓄᐃᑦ ᑐᓐᖓᕕᖃᖅᑐᑦ ᐃᒪᕐᒥᐅᑕᓂᑦ ᐆᒪᔪᓂᑦ ᓂᕿᔅᓴᖃᖅᑐᑎ. ᐊᖏᓪᓕᕙᓪᓕᐊᔪᒥᑦ, 

ᑮᓇᐅᔭᓕᐅᕋᓱᓐᓂᕐᒧᑦ ᐃᖃᓗᓕᕆᓂᖅ ᐱᒻᒪᕆᐅᔪᖅ ᐃᓚᒋᓪᓗᓂᐅᒃ ᑮᓇᐅᔭᓕᐅᕈᑎᐅᓪᓗᓂ 
ᓄᓇᕗᒻᒥ. ᓴᖅᑭᑎᑦᑎᔪᖅ ᑲᓱᖅᓯᒪᓂᖏᓐᓄᑦ ᐃᓄᓐᓄᑦ ᓄᓇᒦᑦᑐᓂᑦ, ᐃᖃᓗᒐᓱᓐᓂᖅ, 
ᐊᖑᓇᓱᓐᓂᖅ ᐊᒻᒪ ᓂᕆᖃᑦᑕᐅᑎᔪᑦ.  

 
3. ᕿᒥᕐᕈᓂᖅ ᖃᓄᐃᑦᑐᑦ ᐃᓚᖏᑦ ᐆᒪᔪᑦ ᐃᒪᕐᒥ ᓂᕆᖃᑦᑕᐅᑎᔪᑦ ᓂᕆᕙᑦᑕᖏᑦ. (ᐊᑐᕐᓗᒋᑦ 

ᖃᐅᔨᒋᐊᑲᐅᑎᒍᑏᑦ ᐅᕝᕙᓘᓐᓃᑦ ᐊᐱᕆᓗᒋᑦ ᐃᓕᓐᓂᐊᖅᑏᑦ ᖃᓄᖅ ᐃᓱᒪᒋᔭᖃᕐᒪᖔᑕ).  
 



 

 

 

4. ᓂᕆᖃᑦᑕᐅᑎᔪᑦ ᖃᓄᐃᓘᕐᓂᖏᑦ  
ᐃᓕᓐᓂᐊᖅᑏᑦ ᐃᔅᓯᕚᖅᑐᑦ ᐅᕝᕙᓘᓐᓃᑦ ᓇᖏᖅᑐᑦ ᐊᒻᒪᓗᑭᑖᒥᑦ ᐆᒪᔪᒥᑦ ᐊᓪᓕᕉᔭᖅᓯᒪᔪᒥᑦ 
ᓯᕗᕌᓃᑦᑐᑎ.  
ᐊᑕᐅᓯᖅ ᐃᓕᓐᓂᐊᖅᑎ ᑭᒡᒐᖅᑐᐃᔪᖅ ᓯᕿᓂᕐᒥᑦ ᐊᒻᒪ ᓂᕆᖃᑦᑕᐅᑎᔪᑦ ᓴᖅᑭᖅᑎᑕᐅᔪᑦ ᐊᑐᓂ 
ᐃᓕᓐᓂᐊᖅᑎᓄᑦ ᐃᓚᒋᔭᐅᓪᓗᑎ.  
ᓄᕕᕐᓵᖅᓴᖅ ᑐᓂᔭᐅᔪᖅ ᐃᓕᓐᓂᐊᖅᑎᒧᑦ ᑭᒡᒐᖅᑐᐃᔪᖅ ᓯᕿᓂᕐᒥᑦ.  
ᐃᒋᓕᕐᒥᓗᒍ ᐃᓄᒻᒧᑦ ᐆᒪᔪᕋᓛᓂᑦ ᐸᐃᑉᐹᓕᔭᖅᑐᒥᑦ. ᐊᔾᔨᒌᖏᑦᑑᑎᐅᓂᖅᓴᐃᑦ ᐊᒥᐊᖏᑦ ᐊᖅᓴᐃᑦ 
ᓄᕕᕐᓵᖅᓴᐃᑦ ᐊᑐᖅᑕᐅᔪᑦ ᐊᑕᐅᓯᖅ ᐆᒪᔪᖅ ᑲᑎᓐᖓᓂᖓᓄᑦ ᐊᑕᐅᓯᐅᓗᐊᖅᑐᒧᑦ ᐊᓯᖏᓐᓄᑦ.  
ᐃᓕᓐᓂᐊᖅᑏᑦ ᑎᒍᒥᐊᖏᓐᓇᖅᑐᑦ ᓄᕕᕐᓵᖅᓴᒥᑦ ᐊᒥᐊᕈᓘᔭᖃᖅᑐᑎ ᑲᑎᓐᖓᔪᑦ.  
 

A. ᐊᐱᕆᓗᒋᑦ ᐃᓕᓐᓂᐊᖅᑏᑦ ᓱᒻᒪᑦ ᐃᓚᖏᑦ ᐃᓕᓐᓂᐊᖅᑏᑦ ᓄᕕᕐᓵᖅᓴᖃᕐᓂᓴᐅᒻᒪᖔᑕ 
ᓴᓂᐊᓂ ᐊᓯᖏᓐᓂ.  

B. ᐊᐱᕆᓗᒋᑦ ᐃᓕᓐᓂᐊᖅᑏᑦ ᑭᓱᑦ ᐱᒻᒪᕆᐅᕙᑦ ᓇᔪᖅᑕᐅᔪᒥᑦ ᐃᓗᐊᓂ ᓂᕆᖃᑦᑕᐅᑎᔪᓂᑦ 
ᐱᑕᖃᖅᑐᑦ (ᐃᓚᖏᑦ ᐱᑕᖃᖏᑐᐃᓐᓇᕆᐊᓖᑦ ᑭᓱᓂᑦ − ᓲᕐᓗ ᓯᑯ, ᐃᒥᖅ, ᓯᓚ. ᑖᒃᑯᐊ 
ᐃᓕᓐᓂᐊᖅᑎᓄᑦ ᐃᓚᔭᐅᔪᓐᓇᖅᑐᑦ ᐱᓕᕆᐊᖃᖅᑐᑦ ᐊᒻᒪ ᐊᕙᓗᖏᓐᓂ ᓂᕆᖃᑦᑕᐅᑎᔪᓂᑦ 
ᓄᕕᕐᓵᖅᓴᒧᑦ).  

C. ᐊᐱᕆᓗᒋᑦ ᐃᓕᓐᓂᐊᖅᑏᑦ ᐅᖃᖁᓗᒋᑦ ᐊᑕᐅᓯᕐᒥᑦ ᖃᐅᔨᒪᔭᖏᓐᓂᑦ ᓂᕆᖃᑦᑕᐅᑎᔪᓂᑦ 
ᐃᓚᖏᓐᓂ (ᑕᑯᓗᒍ ᐱᔾᔪᑎᓪᓗᐊᑕᐃᑦ).  

D. ᐊᑕᐅᓯᖅ ᐃᓄᒃ ᓄᓱᑦᑎᐊᔪᓪᓗᒍ ᓄᕕᕐᓵᖅᓴᒥᑦ ᐊᒻᒪ ᖃᐅᔨᓗᑎ ᖃᑦᑎᑦ ᐃᑉᐱᓂᕐᒪᖔᑕ.  
E. ᖃᓄᐃᓕᒐᔭᖅᑲ ᐊᑕᐅᓯᖅ ᐃᓄᒃ ᓴᒃᑯᐃᒍᓂ ᓄᕕᕐᓵᖅᓴᒥᑦ?  
F. ᐅᖃᐅᓯᕆᓗᒋ ᐱᐅᖅᓱᐊᕐᕕᐅᔪᑦ − ᓱᒻᒪᑦ ᐱᒻᒪᕆᐅᔪ_ᓐᓇᕐᓂᖏᓐᓄᑦ?  



 

 

 

ᐃᓕᓐᓂᐊᑎᑦᑎᑦᓂᕐᒧᑦ ᐸᕐᓇᐅᑦ ᓴᓇᔭᐅᔪᖅ 

